Esdras rekokue oia
Esdras rekokue oia

Kova'e kuaxia re ma oi Israel kuery Babilonia py
escravo-ra ogueraa pyre oyvy re ju ojevy va'ekue
rekokue. Mba'eta huvixave BabilOnia re opena
va'e ae omondouka. Po rami ipara oiny: “Petel
ma'et{ re ma Pérsia pygua huvixa Ciro oi jave py
Senhor ojapo oayvu Jeremias omombe'u va'ekue
ojeupity agua rami. Ha'e vy Ciro py'a re omoi
openaa ha'e javi rupi omombe'u uka pova'e ayvu,
ombopara uka guive. Ha'e vy aipoe'i uka: ‘Pérsia
pygua huvixa Ciro poramiijayvu: Xevy pe Senhor
Nhanderuete yva pygua omboaxa yvy ha'e javi
re apena agud. Xemol avi petel oo ixupe guara
ajapo uka agua Juda yvy re Jerusalém tetd py.
Ha'e nunga rupi ixupegua pendekuai va'e ha'e
javi reve Penderuete toiko, ha'e tapeo Juda regua
Jerusalém py, Senhor Israel kuery ruete pegua
oora pejapo jevy agud. Ha'e va'e ma Jerusalém
pygua kuery ruete ae’, he'i” (1.1-3).

Ha'e gui ma omombe'u ha'e kuery oguataague,
Jerusalém tetd py ovaéague, templo omoatyrd agua
omboypyague, hovaigua kuery omombytu'u ran-
heague, ojapopaague, ha'e gui oguerovy'aague,
Nhanderuete gui meme ha'e nunga oiko rire.

Esdras ma sacerdote oiko raka'e. Ha'e ae
Jerusalém py ou vy opena oikovy templo

omoatyroda rupi. [jayvu avi heta va'e kuery gueko
vaia gui ojepe'a agud rami.

Huvixa Ciro oayvu omondoukaague
2 Croénicas 36.22,23

1 Petel ma'ety re ma Pérsia pygua huvixa Ciro oi
jave py SENHOR 0japo oayvu Jeremias omombe'u
va'ekue ojeupity agud rami. Ha'e vy Ciro py'a re
omoi openaa ha'e javi rupi omombe'u uka pova'e
ayvu, ombopara uka guive. Ha'e vy aipoe'i uka:
2 “Pérsia pygua huvixa Ciro po rami ijayvu: Xevy
pe SENHOR Nhanderuete yva pygua omboaxa yvy
ha'e javi re apena agud. Xemofi avi petei oo ixupe
guara ajapo uka agua Juda yvy re Jerusalém teta
py-
3 Ha'e nunga rupi ixupegua pendekuai va'e ha'e
javi reve Penderuete toiko, ha'e tapeo Juda regua
Jerusalém py, SENHOR Israel kuery ruete pegua
oora pejapo jevy agud. Ha'e va'e ma Jerusalém
pygua kuery ruete ae.
4 Ha'e gui guekoa py ae avakue okuave va'e ha'e
javi penepytyv0 'rd prata ome'g vy, ha'e gui ouro,
omba'e rei-rei ha'e mymba kuery oguereko va'e,
Nhanderuete ro Jerusalém py ol va'e peguara.
Ha'e nunga ome'é va'e aryve tome'éve ju ome'éxea'i
rupi”, he'i uka.*

5Ha'eramo Judd ha'e Benjamim kuery aka ikuai
va'e opu'amba jogueravy, sacerdote ha'e levita
kuery guive, amboae kuery reve. Ha'e kuery ha'e
javipy'are Nhanderuete omoi Jerusalém py oje'oi
Vy 00 SENHOR pegua oi va'ekue ojapo jevy agua.
6 Ijyvyry rupi ikuai va'e voi oipytyvo okuapy prata
ome'é vy, ha'e gui ouro, omba'e rei-rei, mymba
kuery oguereko va'e ha'e iporagueve. Mba'emo
ome'8 va'ekue aryve ome'éve ju ome'éxea'i rupi.

* 1:4 2 Cronicas 36.22-23

7 Huvixa Ciro voi oguenoé tembiporu SENHOR
ropy ikuai va'ekue, Jerusalém gui Nabucodonosor
ogueru vy nguuete ra'angaa pegua ropy ju omoi
va'ekue.

8 Ha'e va'e nunga ma Pérsia pygua huvixa Ciro

ju oguenoé mba'emo re opena va'ety Mitredate
oexaa py. Ha'e rd ha'e va'e oipapapa ma vy Juda
regua yvateve va'e Sesbazar pe ju omboaxa.

9 Apy ma ol mbovy pa oia regua: trinta hy'a ouro
guigua, mil hy'a prata guigua, vinte e nove kyxe,
10 trinta hy'a'i ouro guigua, quatrocentos e dez
hy'a'i prata guigua amboae regua va'e, ha'e gui mil
avi tembiporu mboae.

11 Tembiporu ouro ha'e prata guigua ha'e javi vy
ma cinco mil e quatrocentos. Ha'e javi ma Ses-
bazar ogueraapa BabilOnia gui, ogueru pyre kuery
Jerusalém katy ju ojevy jogueravy jave.

2

Babilonia gui ojevy va'ekue rery ola

1 Pova'e ma ijyvy gui Babilénia pygua hu-
vixa Nabucodonosor oyvy katy ogueraa va'ekue
ramymino kuery. Ha'e va'e kuery ma escravo
ikuaiague gui o€ vy ojevy ju Jerusalém ha'e Juda
katy, petei-tei guekoa py ae.*
2 Ha'e kuery ma oupa okuapy Zorobabel reve,
Jesua, Neemias, Seraias, Reelaias, Mordecai, Bils3,
Mispar, Bigvai, Reum ha'e Baana reve. Ha'e gui
apy ma avakue Israel regua mbovy pa ikuaia:
3 Parés ramymino kuery ma dois mil cento e se-
tenta e dois.

* 2:1 Neemias 7.6-73

4Sefatias ramymino kuery ma trezentos e setenta
e dois. _
5> Ara ramymino kuery ma setecentos e setenta e

cinco.
6 Paate-Moabe ramymino kuery Jesua-Joabe ra'y

kuery regua ma dois mil oitocentos e doze.

7 Eldo ramymino kuery ma mil duzentos e
cinqienta e quatro.

8 Zaturamymino kuery ma novecentos e quarenta
e cinco.

9Zacairamymino kuery ma setecentos e sessenta.
10Bani ramymino kuery ma seiscentos e quarenta

e dois.
11 Bebai ramymino kuery ma seiscentos e vinte e

trés.

12 Azgade ramymino kuery ma mil duzentos e
vinte e dois. . _

13 Adonicdo ramymino kuery ma seiscentos e

sessenta e seis. o
14Bigvai ramymino kuery ma dois mil e cinqiienta

e seis.
15 Adim ramymino kuery ma quatrocentos e

cinqlenta e quatro.

16 Ater ramymino kuery Ezequias ro pygua kuery
regua ma noventa e oito.

17 Bezai ramymino kuery ma trezentos e vinte e

trés.
18Jora ramymino kuery ma cento e doze.

19 Hasum ramymino kuery ma duzentos e vinte e

trés.
20 Gibar ramymino kuery ma noventa e cinco.

21Belém ramymino kuery ma cento e vinte e trés.
22 Netofa guigua avakue ma cinqtienta e seis.
23 Anatote guigua avakue ma cento e vinte e oito.

24 Azmavete ramymino kuery ma quarenta e dois.
25 Quiriate-Arim, Cefira ha'e Beerote ramymino
kuery ma setecentos e quarenta e trés.

26 Rama ha'e Geba ramymino kuery ma seiscentos
e vinte e um.

27Micmads guigua avakue ma cento e vinte e dois.
28 Betel ha'e Ai guigua avakue ma duzentos e vinte
e trés.

29 Nebo ramymino kuery ma cinqiienta e dois.

30 Magbis ramymino kuery ma cento e cinqiienta e
seis.

31 Eldo mboae guigua ramymino kuery ma mil
duzentos e cinquenta e quatro.

32 Harim guigua ramymino kuery ma trezentos e
vinte.

33Lode, Hadide ha'e Ono guigua ramymino kuery
ma setecentos e vinte e cinco.

34 Jerico guigua ramymino kuery ma trezentos e
quarenta e cinco.

35Senad guigua ramymino kuery ma trés mil seis-
centos e trinta.

36 Ha'e gui sacerdote kuery regua: Jedaias
ramymino kuery Jesua ro pygua ikuai va'e regua
ma novecentos e setenta e trés.
37Imer ramymino kuery ma mil e cinqtienta e dois.
38 Pasur ramymino kuery ma mil e duzentos e
quarenta e sete.

39 Harim ramymino kuery ma mil e dezessete.

40 Ha'e gui levita kuery ju: Jesua ha'e Cadmiel

ramymino kuery Hodavias ra'y kuery regua ma
setenta e quatro.

41 Oporaei va'e kuery Asafe ramymino kuery
regua ma cento e vinte e oito.

42 Oké rar6a kuery ramymino kuery ju: Salum
ramymino kuery, Ater, Talmom, Acube, Hatita
ha'e Sobai ramymino kuery, ha'e va'e kuery ha'e
javivy ma cento e trinta e nove.

43 Templo py nhopytyvd va'ety kuery ju: Zia
ramymino kuery, Hasufa, Tabaote,

44 Queros, Sia, Padom,

45 Lebana, Hagaba, Acube, Hagabe,

46 Sanlai, Han3,

47 Gidel, Gaar, Reaias,

48 Rezim, Necoda, Gazdo,

490z4, Pased, Besai,

50 Asnd, meunita ha'e nefuseu kuery ramymino
kuery,

51Baquebuque ramymino kuery, Hacufa, Harur,
52 Baslute, Meida, Harsa,

S3Barcos, Sisera, Tama,

54 Nesias ha'e Hatifa ramymino kuery.

55Ha'e gui Salomao rembiguai kuery ramymino
kueryju: Sotai ramymino kuery, Soferete, Peruda,
56Jaala, Darcom, Gidel,

57 Sefatias, Hatil, Poquerete-Hazebaim ha'e Ami
ramymino kuery.

58 Templo py nhopytyvd va'ety ha'e Saloméo rem-
biguai kuery ramymino kuery ha'e javi vy ma
trezentos e noventa e dois.

59 Pova'e kuery ma Tel-Meld gui oje'oi va'ekue,
Tel-Harsa, Querube, Adi ha'e Imer gui, tei
ndoikuaai ae tema Israel regua ikuaia:

60 Delaias ramymino kuery, Tobias ha'e Necoda
ramymino kuery ma seiscentos e cinquienta e dois.
61 Ha'e gui sacerdote ramymino kuery voi:
Habaias ramymino kuery, Coz ha'e Barzilai

ramymino kuery. Ha'e va'e ma Barzilai Gileade
pygua va'e rajy re omenda rire hery rupi ae

oenoia.
62 Ha'e va'e kuery ma guery oeka okuapy kuaxia

tery oia re tei ndojoui. Ha'e nunga rupi sacerdote
ikuai agud ha'eve'y va'e.
63 Ha'e ramo ha'e kuery pe huvixa aipoe'i:

— Pe'u eme tembi'u iky'a e'§y va'e, Urim ha'e
Tumim rupi sacerdote oikuaa va'e oiko e'ya ja —
he'i.

64Ha'e va'e kuery ha'ejavi vy ma quarenta e dois
mil trezentos e sessenta ikuai,

65 hembiguai avakue ha'e kunhague sete mil
trezentos e sete ikuai va'e reve'j vy. Ha'e gui
oporaei va'e avakue ha'e kunhague ma duzentos
ju ikuai.

66 Hymba kuery kavaju ma setecentos e trinta e
seis. Ha'e gui mburika ma duzentos e quarenta e

cinco ikuai. _ _
67 Mymba camelo ma quatrocentos e trinta e cinco

ikuai. Mburika ra'y'i ma seis mil setecentos e
vinte.

68 Ha'e gui ovaé okuapy Jerusalém tetd py. SEN-
HOR pegua 00 olague py oo ramo hetard kuery
aka ikuai va'e regua ma mba'emo ome'8xea'i rupi
ome'é okuapy 00 oiague pyve ju ojapo jevy agua.
69 Ha'e kuery mba'emo ojoua rami vy ome'é
okuapy omba'eapo va'e kuery oiporu va'era:
sessenta e um mil hatd'i va'e ouro guigua, cinco
mil prata guigua tuvixakueve va'e, ha'e gui cem
ao sacerdote kuery pegua.

70 Ha'e gui Israel kuery ha'e javi gueta rupi ae-
ae ikuai: sacerdote kuery, levita ha'e heta va'e

kuery regua, oporai va'e, oké rarda, templo py
nhopytyvo va'ety kuery guive.

3
Altar ojapo jevy okuapyague

1 Sete jaxya ovaé jave Israel ramymino kuery
ikuaipa ma guetd py ae-ae. Ha'e rami vy petel'i
rami onhemboatypa okuapy Jerusalém py.
2 Ha'e ramo Jozadaque ra'y Jesua ha'e tyvy kuery
sacerdote ikuai va'e, Sealtiel ra'y Zorobabel
tyvy kuery reve onhemoi okuapy altar Israel
kuery ruete peguard ojapo ju agud, ha'e va'e ary
mymba kuery oapy reve ome'é agud Nhanderuete
remimbo’'e Moisés lei ombopara va'ekue oia rami

Vy.

3 Hendara py ae ojapo okuapy altar. Hekoa yvyry
ikuai va'e kuery gui okyje teri va'eri altar ary
mymba kuery oapy reve ome'¢ okuapy SENHOR pe,
aje'ivekue, ka'arukue guive.

4Ipara re oia rami vy ojapo avi okuapy ngaru 00'i
regua. Ha'e rami vy ko'é nhavd mymba kuery
oapy vy ome'é okuapy, mbovy-mbovy 'ra pa petei-
tel &ra py ome'é ukaague rami vy.

> Ha'e va'e rire mba'emo ome'¢ jepi okuapy. Jaxy
pyau nhavd mba'emo ome'8, ha'e gui ngaru SEN-
HOR peguarad hi'ara py pora oiko agua oa'angaague
rami vy. Ikuai avi SENHOR pe mba'emo ome'éxea'i
py ogueru va'e.

6 Sete jaxya ijypy'i guive omboypy okuapy SENHOR
pe mymba ome'é agud, ha'e jave py SENHOR pegua
templo rendard nonhonombai teri tei.

700 apoa ha'e ita re omba'eapo va'e kuery pe
ome'é okuapy perdta. Sidom ha'e Tiro pygua

kuery pe ome'g avi tembi'u, oy'uva'erd ha'e azeite,
Libano gui yvyra yary haygue ha'e kuery ogueru
agud. Ye'é ary rupi 'rd ogueru Jope tetd peve, Pérsia
pygua huvixa Ciro va'e ojapo ukaague rami vy.

Templo rendard onhonombaa ague

8 Jerusalém tetd py Nhanderuete pegua o0
py ovaé rire mokol ma'etja ha'e mokoi jaxya
ma ojapo jave Sealtiel ra'y Zorobabel omboypy
ojapo jevy agud, Jozadaque ra'y Jesua reve, ha'e
tyvy kuery sacerdote ha'e levita regua, ha'e gui
escravo-rd ogueraa pyre Kkuery Jerusalém Kkaty
ojevy va'ekue ha'e javi reve. Ha'e va'e kuery
omboypy okuapy SENHOR pegua 00 re omba'eapo
agud. Ha'e nunga re opena va'erd omoi okuapy
levita kuery vinte ma'ety va'e guive tujakue peve.
9 Jesua gua'y ha'e guyvy kuery reve, Cadmiel
gua'y kuery reve guive onhemoirti okuapy Juda
ramymino kuery, Nhanderuete pegua oo rupi
omba'eapo va'e kuery re opena agua, Henadade
ramymino kuery, ta'y ha'e tyvy kuery levita regua
reve guive.

10Ha'e gui oo apoa kuery templo SENHOR pegua
rendard onhonomba ramo sacerdote kuery on-
hemondepa reve ikuai mimby guaxu reve. Levita
kuery Asafe ramymino kuery regua avi ikuai hy'a
pu reve SENHOR omboete agud, Israel kuery ru-
vixa Davi ojapo ukaague rami vy.*
11 Jorire-rire oporaei okuapy. SENHOR omboete
ha'e oguerovy'a okuapy po rami: “Porayvu va'e
vy oexa uka riae 'rd Israel kuery omboaxya”,

* 3110 Hy'a pu ma hy'a overa va'e gui ojapo pyre, ombotaa ra
onhenduva'e.

he'i okuapy. Ha'e gui ha'e kuery ha'e javive
oguerovy'a vy onhendu ata reve oporaei okuapy
SENHOR pe, oo rendard onhonomba ma rire.

12 Heta avi ikuai sacerdote ha'e levita kuery
jypy'igua oo oexa va'ekue, hetard kuery aka tu-
jakue'i guive. Ha'e rami vy ha'e kuery ma oo
rendard onhonoa ra oexa vy ojae'o atd okuapy.
Heta avi ikuai oguerovy'aa rupi ojapukai va'e.

13 Ha'e rami vy mava'eve noendu kuaai ovy'aa
rupi ojapukai va'e, nei ojae'o va'e kuery onhen-
dua. Mba'eta pavé onhendu atéd reve ojapukai
okuapy mombyry rupi ikuai va'e voi oendu agua
rami.

Templo ojapo okuapya gui hovaigua kuery
omombytu'uague

1 Jud4d ha'e Benjamim regua rovaigua kuery
oendu avi okuapy ogueraapa pyre kuery ojevy ma
vy SENHOR Israel kuery ruete pegua templo ojapo
jevy okuapya.
2Ha'e rami vy ha'e kuery ovaémba okuapy Zoroba-
belha'e hetara kuery akd ikuaia py. Ha'e vy aipoe'i
okuapy:

— Ore voi toromba'eapo peé kuery reve,
mba'eta peé kuery rami ae ore Kkuery voi
Penderuete pe 'rd orekuai. Ore voiixupe mba'emo

rome'é ae ma, Assiria pygua huvixa Esar-Hadom
apy oreru guive — he'i.”

3 Ha'e rami tel Zorobabel, Jesua ha'e hetara
kuery aka ikuai va'e ombovai:

— Peé kuery ma mba'eve ndaperekoi ore kuery
reve Oreruete pegua oorojapojevyapy. Ore kuery
ae'iteirojapopa 'rd SENHOR Israel kuery ruete va'e
pe, Pérsia pygua huvixa Ciro ojapo ukaague rami
vy — he'l.

4Ha'eramoha'e va'e yvyregua kuery Juda kuery

omba'eapoa py omongeta rei vy nomokyre'jvei.
5 Ha'e rami vy perata re ogueru ha'eve'ja rami
omongeta va'erd, Juda kuery ojapo 'ra va'ekue
ndojapovei agud. Pérsia pygua huvixa Ciro oia
pukukue re ha'e rami ijayvu, huvixa Dario oia
peve.

6 Ha'e gui Assuero huvixa ol ypy'i guive ma

voi hovaigua kuery ombopara okuapy Juda ha'e
Jerusalém pygua kuery rekokue ramigua rive.
7Ha'e rami ae avi Pérsia pygua huvixa Artaxerxes
ol jave Bisldo, Mitredate ha'e Tabeel oirt kuery
reve ixupe ombopara okuapy petei kuaxia ara-
maico ha'e Siria pygua kuery ayvu py.
8 Xondaro kuery ruvixa Reum ha'e kuaxia re
opena va'ety Sinsai voi ombopara avi petel
kuaxia. Jerusalém pygua Kkuery rovai re
ombopara huvixa Artaxerxes pe, po rami:

* 4:2 Hae kuery ma Samaria pygua ikuai tel judeu regua e'y,
mombyry ikuaiague gui Assiria ruvixa kuery oguerova vy ha'e py
omboekoa jevy va'ekue. SENHOR omboete merami tel nguu ete
kuery ae omboete avi okuapy (2 Reis 17.24-41).



Esdras 4:9 xii Esdras 4:15

9 “Rombopara va'e ma xondaro kuery ruvixa

Reum ha'e kuaxia re opena va'ety Sinsai oiri
kuery reve: dinaita kuery, afarsaquita, tarpelita,
afarsita, arquevita, Babilonia guigua kuery, Susa
guigua, deavita kuery, Eldo guigua kuery,
10 ha'e gui amboae kuery regua Samaria tetd py
huvixa Osnapar ipo'akapa ha'e ima'endu'apy va'e
orembou vy oremboekoa va'ekue, ha'e gui am-
boae kuery Eufrates yakd kyvd rupi orerekoa
va'e.”

11Po rami ma kuaxia huvixa Artaxerxes pe ha'e
kuery omboparaa ague:

12 “Oreruvixa, ore nerembiguai kuery Eufrates
yakd kyv0d rupi orerekoa va'e, kova'e ara rom-
bopara rokuapy ndevy. Reikuaa ae ma judeu
kuery ndea gui oje'oiague Jerusalém tetd katy or-
erekoa peve ete. Aj ha'e kuery ma ojapo ju okuapy
ha'e va'e tetd ayvu vaipy joe opu'daty. Ikora voi
omoatyrd heravy, omoatyro avi 'ra ijytara.

13 Oreruvixa, eikuaa pota ke, mba'eta ha'e kuery
tetd ojapo jevy vy ikora voi omoatyromba ma vy
ndopagavei ma 'rd imposto nel pedagio opaga 'rd
va'ekue. Ha'e rami vy 'rd ojapo perata nderejopy-
vel agua rami.

14 Ha'e ra ore kuery ma ndepo gui mba'emo ro-
jopy jepi va'e vy orevy pe voi nda'evei ha'e kuery
neremboetevei ramo. Ha'e nunga rupi ae ore-
ayvua rogueru ruka ndevy.

15 Eikuaa pota ke ha‘vy kuaxia neramoi kuery
rekokue ola re. Ha'e va'e kuaxia rejou vy reikuaa
Td ha'e va'e tetd pygua kuery opu'dmba vy ojapo
raka'e huvixa kuery ojexavai agud rami, yvy
openaa rupi voi. Yma guive tetd py oiko jepi

joguero'aa. Ha'e nunga rupi ae tetd omombaa

va'ekue. ) ) _
16 Ha'e nunga rupi oreruvixa, ndevy roikuaa uka

xXapy'a rei ha'e va'e tetd ha'e kora omoatyromba
ma ramo Eufrates yaka kyvd rupi yvy itui va'e re
nandepo'akavei 'rda.”

17Ha'e ramo huvixa ombovai: _
“Xondaro kuery ruvixa Reum, kuaxia re opena

va'ety Sinsai ha'e irti kuery Samaria py ikuai va'e
pe xeayvu araa uka, Eufrates rovai hembyrekue
ikuai va'e pe guive: Tapendekuai pora!
18 Ha'e gui kuaxia para orevy pembou va'ekue ma
aendu kuaa agud rami ogueroayvua xerenonde
py.
19 Ha'e rami rd xee ajapo uka ra oeka vy oikuaa
yma guive ae ma ha'e va'e tetd pygua kuery opu'a
ae ri okuapyague huvixa kuery rovai re, ha'e gui
ha'e py oiko raka'e joguero'aa ha'e joe ijayvu rei
va'e.
20 Jerusalém tetd py ikuai avi va'ekue huvixa
ipo'akapa va'e. Ha'e va'e kuery ma Eufrates yaka
rovai ha'e javi rupi ipo'aka va'ekue. Ha'e kuery pe
ae opagapaa va'ekue imposto ha'e pedagio opaga
'rd va'ekue.
21 Ha'e nunga rupi ay gui ma pendeayvu 'ra ha'e
va'e avakue omba'eapoa gui opytu'upa agua rami,
ha'e va'e tetd ndojapovei agud, xee ajapo uka e'ya
ja.
22 Penekyre'y ke ha'e pejapo ete xee aipotaa.
Mba'e re tu huvixa roiko va'e ndorojopyive-ive ri
rovy?” he'l

23 Ha'e va'e kuaxia huvixa Artaxerxes om-
bopara va'ekue ma ogueroayvupaa Reum, kuaxia
re opena va'ety Sinsai ha'e iri kuery renonde.

Ha'e ramo ha'e kuery oje'oipa pojava Jerusalém
tetd py judeu kuerya katy. Opo py tembi-
poru oguereko reve oo vy omombytu'u nhea'd
mba'emo ojapo okuapya gui.

24 Ha'e rami py opytu'upa Nhanderuete pegua oo
Jerusalém py oi va'e re omba'eapoa gui. Ha'e rami
vy Pérsia pygua huvixa Dario mokol ma'ety re ma
ol peve ndojapovei.

)

Ageu ha'e Zacarias nhomokyreYa rupi

jjayvuague

1Ha'e gui profeta Ageu ha'e Ido ra'y Zacarias ma
ayvu omombe'u judeu kuery Juda ha'e Jerusalém
py ikuai va'e pe. Mokoive re Israel kuery ruete
nhe'é ol ramo hery rupi ae ijayvu.
2Ha'e ramo Sealtiel ra'y Zorobabel ha'e Jozadaque
ra'y Jesua ma onhemoi vy omboypy ju okuapy
Nhanderuete pegua oo Jerusalém py ol va'e
omoatyrd agud. Ha'e va'e kuery reve mokoive
profeta Nhanderuete pegua avi ikuai oipytyvo vy.

3Ha'eva'e jave py ma ha'e kuerya py ou Eufrates
yaka kyv0 rupi opena va'e Tatenai ha'e Setar-
Bozenai oirli kuery reve. Ha'e rami vy ha'e kuery
pe oporandu okuapy:

— Mava'e tu pévy ojapo uka ju upe va'e oo ha'e
ikora?
4Ha'e gui mara rami tu upe va'e ojapoa rupi ikuai
va'erery? — he'i okuapy oporandu vy.
5 Ha'e rami tei judeu kuery yvatekueve re Nhan-
deruete oma'é ramo hovaigua kuery nomom-
bytu'ureguai huvixa Dario-a py ayvu ogueraa ha'e
kuaxia para rupi ombovaiague ou e'ya ja.

Huvixa Dario pe hovaigua kuery oayvu omon-
doukaague

6 Ha'e gui ma huvixa Dario pe Eufrates yaka
kyvd rupi opena va'e Tatenai petel kuaxia para
omondouka, Setar-Bozenai ha'e oiri Kkuery
afarsaquita va'e yaka kyvo rupi ikuai va'e reve.
Ha'e va'e kuaxia omboparaague ma apy ju ol
7 Kuaxia para re ma ixupe omondouka okuapy
pova'e ayvu:

“Huvixa Dario, tove tereiko poral!
8 Oreruvixa, reikuaa ae ma ore kuery Juda yvy
katy roje'oiague, Nhanderuete pegua 00 tuvixa
va'e py. Ha'e va'e ma ita tuvixa va'e gui anho
ojapoave heravy va'e. Yvyrape py ma omboty-
mbotyve heravy. Omba'eapo agud ikyre'y okuapy
Vy 0japo pojava heravy.
9Ha'e gui ma yvatekueve pe roporandu vy ‘Mava'e
tu pévy ojapo uka ju upe va'e oo ha'e ikora?’ ro'e
va'ekue.
10 Ha'e rami ae avi yvatekueve pe roporanduve
tema heryre, ndevy romombe'uagud, ndevy rom-
bopara ra avakue opena va'e rery reikuaa agua.
11 Po rami orembovai vy ijayvu okuapy: ‘Ore
kuery ma Nhanderuete yva ha'e yvy apoare rem-
biguai. Ha'e vy romoatyrd ju rokuapy kova'e oo
yma raxa ma ojapo pyre. Petel huvixa Israel
pygua yvateve va'e ojapopa ypy va'ekue.
12 Ha'e va'e rire ma oreramoi kuery ma Nhan-
deruete yva pygua ipoxy agud rami ikuai ramo
omboaxapa raka'e Babilonia pygua huvixa Nabu-
codonosor caldeu va'e po py. Ha'e va'e ae ma
kova'e oo ombovaipa, ha'e Babilénia katy orere-
tara kuery ogueraapa raka'e.

13 Ha'e rami tei Babilonia pygua huvixa Ciro ma
jypy ma'ety re ol jave ojapo uka ju kova'e 0o
Nhanderuete peguara.

14 Ha'e gui ma tembiporu ouro ha'e prata guigua
Jerusalém py templo py ikuaiague gui Nabu-
codonosor ogueraapa vy Babilonia py templo ol
va'e py ju omoi va'ekue. Ha'e nunga huvixa Ciro
ha'e gui oguenoemba vy omboaxa raka'e petel ava
Sesbazar hery va'e pe. Ha'e va'e joe opena va'erd
omoi vy

15 aipoe'i ixupe: “Ejopy kova'e tembiporu ikuai
va'e, ha'e tereo. Eraapa Jerusalém py templo oi
va'e pyguard. Ha'e gui ejapo uka ju Nhanderuete
pegua oo, olague py ae”, he'i va'ekue.

16 Ha'e gui ma Jerusalém py Sesbazar ou ma vy on-
honomba ju Nhanderuete pegua oo rendara. Ha'e
jave gui ma voi rojapo rokuapy tei ndorojapopai
ter?’, ha'e kuery he'i va'ekue orevy.

17 Ha'e ramo ndee oreruvixa rejou pora ri vy
reikuaa pota uka 'rdgue Babilonia py huvixa kuery
kuaxia ikuai va'e re, roikuaa agud anheté para'e
huvixa Ciro Nhanderuete pegua oo ojapo ukaague
Jerusalém py, ha'e gui orevy pe ju mba'emo rejapo
uka agud”, he'i okuapy.

6

Dario oayvu omondoukaague
1 Ha'e ramo huvixa Dario ijayvu ra oikuaa
potaa Babildnia py huvixa mba'e kuaxia para omoi
pordaty rupi.
2 Ha'e gui Média yvy re Acmetd py oo imbaraete
va'e ol va'e py ojou petei kuaxia oimama pyre.

Ha'eva'ere ma nhomoma'endu'aara ipara oiny po
ramiijayvu va'e:

3“Huvixa Ciro ma peteima'etjare oijave oikuaa
uka pova'e ayvu: Jerusalém py Nhanderuete
pegua oo oi va'e ma ha'eve ojapoa ju agud mymba
oapy vy ome'é atyrd. Ha'e rami agud ma omol
atdave 'rd hendara. Ijyvatea ma vinte e sete metros
peve rd. Ipya voi vinte e sete metros ae avi 'ra.
Mboapy ryxy ita tuvixa va'e anho omoia rd, ha'e
gui peteiju yvyra pyau gulgua
4Huvixa ro gui ae 'rd ome'éa mba'emo repyra.
5 Ha'e rami ae avi mba'emo ryru ouro ha'e prata
guigua Nhanderuete pegua opygua Jerusalém py
templo oi va'e gui Nabucodonosor oguenoé vy
Babilonia katy ogueraa va'ekue ma ome'mbaa ju
'rd Jerusalém py templo oi va'e pyguara. Petei-tel
tembiporu oiague py ae ju 'rd omoia, Nhanderuete
pegua opy’, he'i va'ekue.

6 “Ha'e nunga rupi Eufrates yaka rovai rupi

repena va'e Tatenai, Setar-Bozenai ha'e peneirt
kuery afarsaquita yaka rovai pendekuai va'e, pe-
jepe'a ke ha'e gui mombyry katy.
7Pemombytu'uve eme Nhanderuete pegua 00 re
omba'eapo va'e kuery. Tove judeu kuery ruvixa
ha'e yvatekueve tojapo ju Nhanderuete pegua oo
olague py ae.
8 Xeayvu avi judeu kuery regua yvatekueve pe
mba'emo peme'é agud, Nhanderuete pegua 00
ojapo ju agud. Yaka rovai perata huvixa pegua
omoiaty py ol va'e regua ma ha'e va'e avakue pe
peme'é jepi rd hi'dra py porda, omba'eapoa gui
opytu'u e'y agua.

9Ha'e rami ae avi ha'e kuery pe dra nhavd peme'é
kuerei 'rd peme'é agud va'e: vaka ra'y, vexa'i ha'e
vexa'l ra'y oapy vy Nhanderuete yva pygua pe
ome'd8 mbyrad. Trigo, juky, vinho ha'e azeite voi
peme'é 'rd, Jerusalém py sacerdote kuery mbovy
pa ikuaia rami vy,

10 ha'e kuery ome'¢ agud mba'emo heakud pora
va'e Nhanderuete yva pygua ojou pord va'erd, hu-
vixa ha'e ta'y kuery re ha'e kuery ojerure okuapy
agua guive.

11 Po rami avi xeayvu: Ava oiko va'e rei kova'e
kuaxia re ol va'e oguerova ramo ma hoo gui petei
yvyra omboia 'rd, ha'e gui ha'e va'e re ae oupia 'ra
imoiny, ha'era hoogue ma ojapoa 'rd ytyra.

12Ha'e rami ae avi Xapy a rei Jerusalém py Nhan-
deruete pegua oo ol va'e amongue huvixa e'y vy
pavé regua ombovaipaxe vy opo py kova'e ipara
oguerova va'e rei tove Nhanderuete tomokan-
hymba, ha'e py guery omoi rire. Xee Dario ae
kova'e ayvu amondouka va'e. Tojapopaa pojava.”

Templo ojapopa ma okuapyague

13Ha'e gui ma huvixa Dario ijayvuague rami ae
Eufrates yaka kyvd rupi opena va'e Tatenai, Setar-
Bozenai ha'e oirii kuery ojapopa pojava okuapy.
14Ha'e ramo judeu kuery regua yvatekueve ojapo
tema heravy 0o, ikuai pord guive profeta Ageu
ha'e Ido ra'y Zacarias ijjayvuague rami. 0o
ojapopa Israel kuery ruete ojapo ukaague rami,
ha'e gui huvixa Ciro, Dario ha'e Pérsia pygua Ar-
taxerxes ijayvuague rami guive.

15 0o ojapopa okuapy jaxya Adar 'ea py mboapy
araa py, huvixa Dario mboapy meme ma'et§ re ma
oijave.

Nhanderuete po py templo omboaxa

okuapyague

16 Ha'e gui Israel kuery, sacerdote, levita ha'e
escravo ikuaiague gui ojevy va'ekue mboae kuery
ou vy ma Nhanderuete pegua 00 ojapopaague
oguerovy'a reve omboaxa okuapy ipo py.
17 Omboaxa vy ome'¢ okuapy cem vaka ra'y,
duzentos vexa'ira'y, quatrocentos vexa'i ha'e doze
kavara ra'y. Israel kuery ha'e javi ojejavyague
reguard ome'é okuapy, mbovy regua pa ikuaia
rami.
18 Omoi avi okuapy sacerdote ha'e levita kuery pe-
tei-tel Nhanderuete pe omba'eapo agua Jerusalém
py, Moisés kuaxia omboparaague rami vy.

Ngaru Pdascoa regua ojapo okuapyague

19 Escravo ikuaiague gui ojevy va'ekue ha'e javi
ma ngaru Pdscoa regua ojapo okuapy petei jaxya
ha'e catorze araa py.
20 Mba'eta sacerdote ha'e levita kuery ma petef'i
rami ojeky'a'o ukapa ma vy ha'eve va'e ju ikuai.
Ha'e rami vy ojuka okuapy Pdascoa pygua vexa'i
escravo ikuaiague gui ou va'ekue ha'e javi re,
guyke'y kuery sacerdote ikuai va'e re, ojee ae
guive.
21 Ha'e rami vy Pdscoa ara py Israel ramymino
kuery escravo ikuaiague gui ou va'ekue ha'e
javi okaru okuapy, ha'e gui ha'e kuery reve on-
hemoirti avi amboae regua kuery SENHOR Israel
kuery ruete oeka agua ha'e va'e yvy re amboae

regua kuery hekoa va'e reko vaia gui ojepe'a
va'ekue.

22 Sete ara re ovy'aa rupi ojapo okuapy ngaru
mbojape mbovua revegua e'y va'e regua, ovy'a
agud SENHOR ombou ramo. Mba'eta ha'e kuery
re oma'é vy huvixa Assiria pygua py'a oguerova
va'ekue, Israel kuery ruete pegua oo ojapoa py
omombaraete agud rami.

7

Jerusalém katy huvixa Artaxerxes Esdras omon-
doukaague

1 Ha'e va'e rire Pérsia pygua huvixa Artaxerxes
oijave ou Esdras. Ha'e va'e ma Seraias ra'y, Seraias
ma Azarias ra'y, Azarias ma Hilquias ra'y,

2 Hilquias ma Salum ra'y, Salum ma Zadoque ra'y,
Zadoque ma Aitube ra'y,

3Aitube ma Amariasra'y, Amarias ma Azariasra'y,
Azarias ma Meraiote ra'y,

4Meraiote ma Zeraias ra'y, Zeraias ma Uzira'y, Uzi
ma Buquira'y,

5 Buqui ma Abisua ra'y, Abisua ma Finéias ra'y,
Finéias ma Eleazarra'y, Eleazar ma Ardo sacerdote
yvateve va'e ra'y raka'e. Ha'e va'e jave py ma
Esdras ou avi BabilOnia gui.

6 Ha'e va'e ma SENHOR Israel kuery ruete lei oeja
rd Moisés ombopara va'ekue re nhombo'e va'ety
oikuaapa va'e. Hexe SENHOR Tuuete po oi ramo
ixupe huvixa ome'émba ojerurea rami tema.

7 Jerusalém katy jogueru avi Israel ramymino
kuery va'e regua sacerdote, levita, oporaei va'ety,
oké rarda ha'e templo py nhopytyvd va'ety kuery.

Huvixa Artaxerxes sete ma'ety re ma ol jave py
jogueru.

8 Ha'e gui huvixa sete ma'et§ re ma oi jave petei
nhirui jaxya py Esdras ovaé ]erusalém py.

9 Mba'eta petel jaxya dra ypy'1i py Babilonia gui
ou rire petel nhirul jaxya ara ypy'i py ma ovaé
Jerusalém py, hexe Nhanderuete po ol ramo.

10 Mba'eta Esdras opy'a re omoi ae ma va'ekue
SENHOR guigua lei oia rami ixupe ete oiko agui,
ha'e gui ojapopa agud, ha'e Israel ha'e javi rupi
nhombo'e agud Nhanderuete ayvu ha'e oipotaa
oeja va'ekue re.

11 Sacerdote Esdras ma SENHOR ayvu re
nhombo'e va'ety, ojapo uka va'ekue ha'e oayvu
Israel kuery peguard oeja va'ekue ha'e javi re.
Ixupe kuaxia para huvixa Artaxerxes ome'é
va'ekue ma po rami ipara oiny:

12 “Xee ma Artaxerxes huvixa ikuai va'e ruvixa

aiko. Kova'e kuaxia amondouka sacerdote Es-
dras, Nhanderuete yva pygua va'e guigua lei re

nhombo'e va'ety pe: Tove tereiko pora!

13 Po rami xeayvu: Xee apenaa rupi Israel kuery
va'e regua ikuai va'e, sacerdote ha'e levita kuery
nderupive Jerusalém tetd katy ooxe va'e rei toje'oi.
14 Ha'e gui ma xee ha'e xemongeta va'ety kuery
reve romondouka Juda ha'e Jerusalém tetd re
reikuaa pota agud, nderuete guigua lei ndepo py
rereko va'e rami vy.

15Reraa avi 'rd prata ha'e ouro xee ha'e xemongeta
va'ety kuery Israel kuery ruete pe rome'éxea'i rupi
rome'é va'e, Jerusalém py ixupegua 00 oi ramo.

16 Ha'e rami ae avi prata ha'e ouro Babilonia yvy
ha'e javi rupi rejou va'e reraapa avi 'rd, neretard

kuery ha'e sacerdote kuery ome'éxea'i py ome'é
va'e reve, Jerusalém py Nhanderuete pegua oo ol
va'e pyguara.

17 Ha'e va'e perata re ma rejogua 'rd vaka ra'y,
vexa'i, vexa'i ra'y, mba'emo ra'yigue ha'e mba'emo
rykue reme'é va'erd. Ha'e nunga ha'e javi reme'é
'rd Jerusalém py Nhanderuete pegua opy altar ol
va'e ary.

18 Ha'e rd prata ha'e ouro rembyrekue ma ndee
ha'e nderyvy kuery peikuaa rami ae 'ra peiporu.
Penderuete oipotaa rami pejapo.

19 Ha'e gui tembiporu Nhanderuete pegua opy
rupi oiporu pyrd ndevy ome'é mbyre ma Pen-
deruete renonde reme'émba ju 'rd Jerusalém teta
py.

20Ha'e rda amboae nunga Nhanderuete pegua opy
guara reikotevé va'e rei tema reraa avi 'rd xeropy
mba'emo omoi pordaty gui ae.

21 “Ha'e gui ma Eufrates yaka rovai mba'emo
re pepena va'ety kuery pe ju xee huvixa Artax-
erxes xeayvu: Pendevy sacerdote Esdras Nhan-
deruete yva pygua lei re nhombo'e va'e mba'emo
re ojerure ramo peme'émba VyVvoOi.

22 Trinta e trés mil quilos prata guigua peve tei,
cem voxa trigo, cem ryru vinho ha'e cem ryru
azeite peve, ha'e gui juky oata agud rami e'y 'ra
peme'é.

23 Ha'e gui ma Nhanderuete yva pygua ojapo
ukaague rami vy tojapopaa vyvoi ixupegua 00
pyguard. Mba'eta nda'evei ipoxy etea ou agud xee
huvixa ha'e xera'y kuery ropenaa re.

24Ha'e rami avi peteire ju xeayvu pévy. Sacerdote
ha'e levita kuery, oporaei va'e, oké rar6a, Nhan-

deruete pegua opy omba'eapo va'e kuery ha'e javi,
ha'e kuery va'e regua pe ma peteive henda py
napeme'é ukai 'rd imposto nei pedagio.

25 “Ha'e gui ndee Esdras, ne'arandua Nhan-

deruete gui ae rereko va'e rami vy emoi joe opena
va'erd ha'e nhomongetaard. Ha'e va'e kuery ma
opena 'rd Eufrates yaka rovai rupi ikuai va'e ha'e
javire, nderuete guigua lei oikuaa va'e kuery ha'e
javi re. Ha'e rd oikuaa e'y teri va'e ma ndee
rembo'e avi Td.
26 Ha'e ra Nhanderuete guigua ha'e huvixa guigua
lei rupi e'§ ikuai va'e ma rembopaga vy rejuka 4,
e'yvy mombyrya katy rdremondouka, imba'e rei-
reiva'ekuereipe'apa'rd, e'y vyrembo'amba'e 'ra”,
he'i va'ekue.

27 Ta'ima'endu'a porda SENHOR nhaneramoi

kuery ruete re, mba'eta ha'e rami agua oguerova
huvixa py'a, Jerusalém py Nhanderuete pegua oo
oiva'e omoatyro uka agua.
28 Xevy pe ojapo avi huvixa xemboaxy agua rami,
imongeta va'ety kuery ha'e yvatekueve ipo'akapa
va'e renonde py ai jave. Ha'e rd xXere SENHOR
Xeruete po oi ramo aendu xembaraetea. Ha'e
rami vy Israel kuery ruvixa va'e kuery regua am-
boaty xerupive oje'oi agua.

8

Esdras rupive ojevy ju va'ekue rery ola
1 Ha'e ramo Artaxerxes huvixa oi jave py heta
va'e kuery aka regua oje'oi xerupive Babilonia gui.
Ha'e kuery rery ma po rami:

2 Finéias ramymino kuery va'e regua ma Gérson.
Itamar ramymino kuery va'e regua ma Daniel.
Daviramymino kuery va'e regua ma Hatus.

3 Secanias ha'e Pards ramymino kuery va'e regua
ma Zacarias, ha'e gui hexeve cento e cinquenta
avakue rery avi omboparaa.

4 Paate-Moabe ramymino kuery va'e regua ma
Zeraias ra'y Elioenai, ha'e hexevegua duzentos
avakue ju.

5> Secanias ramymino kuery va'e regua ma Jaaziel
ra'y, ha'e hexevegua trezentos avakue ju.

6 Adim ramymino kuery va'e regua ma JOnatas ra'y
Ebede, ha'e hexevegua cinquenta avakue.

7Eldo ramymino kuery va'e regua ma Atalias ra'y
Jesaias, ha'e hexevegua setenta avakue ikuai.

8 Sefatias ramymino kuery va'e regua ma Mi-
caelra'y Zebadias, ha'e hexevegua oitenta avakue
ikuai.

9 Joabe ramymino kuery va'e regua ma Jeiel
ra'y Obadias, ha'e hexevegua duzentos e dezoito
avakue ikuai.

10Bani ramymino kuery va'e regua ma Josifiasra'y
Selomite, ha'e hexevegua cento e sessenta avakue
ikuai.

11 Bebai ramymino kuery va'e regua ma Bebai
ra'y Zacarias, ha'e hexevegua vinte e oito avakue
ikuai.

12 Azgade ramymino kuery va'e regua ma Hacata
ra'y Joand, ha'e hexevegua cento e dez avakue
ikuai.

13 Adonicdo ramymino kuery va'e regua ma opa
vygua ovaéague. Ha'e kuery rery ma pova'e:
Elifelete, Jeiel ha'e Semaias, ha'e gui ha'e kuery

revegua sessenta avakue ikuai.
14Bigvai ramymino kuery va'e regua ma Utai ha'e
Zabude, ha'e hexevegua setenta avakue ikuai.

Esdras levita kuery ogueru rukaague

15Ha'e va'e kuery ae amboatypa Aava katy yaka
oXyry ovy va'e yvyry. Ha'e py ma mboapy ara re
ranhe ropyta. Ha'e kuery ha'e sacerdote kuery
re aikuaa pota vy neil petel ma voi ndajoui Levi
ramymino va'e regua.
16 Ha'e rami vy aenoi uka huvixa kuery Eliézer,
Ariel, Semaias, Elnatd, Jaribe, Elnatd, Nat3j,
Zacarias ha'e Mesuldo, ha'e gui hi'arandukueve
va'e Joiaribe ha'e Elnata.
17 Ha'e va'e kuery ma Casifia pygua huvixa Ido
oia katy amondouka vy ha'e kuery pe ame'é ayvu
ixupe omombe'u va'erd, ha'e gui tyvy kuery Casi-
fia pygua templo rupi nhopytyvd va'ety kuery pe
voi, orea py ha'e kuery ogueru agua Nhanderuete
pegua opy rupi opena va'era.
18 Ha'e ramo orere Nhanderuete po ipora va'e ol
ramo orea py ogueru petei ava hi'arandu va'e.
Ha'e va'e ma Mali ramymino Serebias, Israel ra'y
Levi ramymino va'e. Ta'y ha'e tyvy kuery reve vy

dezoito ikuai, . . .
19 Ogueru avi Hasabias, Merari ramymino kuery

va'e regua Jesailas guive. Ha'e va'e kuery ryvy ha'e
ta'y kuery reve vy vinte ikuai.

20Ha'e gui templo rupilevita kuery pytyvdard Davi
ha'e yvatekueve omoiva'ekue ma duzentos e vinte
ikuai. Ha'e va'e kuery ma hery rupi meme omoia.

Okaru e’y re ikuaiague

21Ha'e gui ma Aava yaka yvyry orekuaia pyve ae
xeayvu rokaru e'y re orekuai agud, Nhanderuete
renonde py ronhemo'yvyi'i reve ixupe roguata
pord agua re rojapukai agud, orera'y kue'iry ha'e
oremba'e rei-rei ha'e javi reve guive.
22 Mba'eta xee axi huvixa pe xondaro ha'e
kavaju darygua kuery re ajerure agud roguataa
rupi orerovaigua kuery gui orerardard, mba'eta
ixupe oreayvu ae ma va'ekue: “Nhanderuete
oeka va'e kuery ha'e javi re ipo ipord va'e ol
imoingo pordard. Ha'e rd ixugui hexaraipa va'e
ha'e javi rovai ma opo'akaa ha'e javi reve ombou
'Td opoxya”, ro'e rire.
23Ha'e nunga rupi ore kuery rokaru e'y re orekuai
vy Nhanderuete pe rojerure tema rokuapy. Ha'e
ramo oreayvua oendu vy orepytyvo.

Sacerdote kuery pe mba'emore opena ukaa ague

24 Ha'e ramo aiporavo doze yvatekueve va'e
regua. Ha'e va'e kuery ma Serebias, Hasabias ha'e
tyvy kuery dez ikuai va'e.
25 Ha'e va'e kuery pe ma apena uka prata, ouro
ha'e tembiporu Nhanderuete pegua opy guara
ome'é mbyre re, apeja rire. Ha'e nunga ma huvix-
ave,imongeta va'ety kuery, yvatekueve ha'e Israel
kuery ha'e py ikuai va'e ome'é va'ekue.
26 Ha'eramivy ha'e kuery po py amboaxa vinte mil
quilos raxa prata guigua, tembiporu prata guigua
trés mil e trezentos quilos va'e, trés mil e trezentos
quilos ouro guigua,
27 vinte karo ouro guigua oito quilos va'e meme,
ha'e gui mokoi tembiporu overa va'e iporave va'e
guigua hexakamba va'e, ouro rami avi hepy va'e.

28 Ha'e rami vy aipoa'e ha'e kuery pe:

— Peé kuery ma SENHOR pegua omboaxa pyre

pendekuai, kova'e tembiporu ikuai va'e voi om-
boaxa pyre meme. Mba'eta kova'e prata ha'e
ouro ma SENHOR peneramoi kuery ruete peguara
ome'éxea'i py ome'é mbyre.
29 Ha'e nunga rupi pepena pord 'rd, peard 'rd
Jerusalém py sacerdote yvatekueve va'e, levita
ha'e Israel kuery aka ikuai va'e renonde py ju
pepeja reve pemboaxaa ara peve — ha'e.

30 Ha'e ramo sacerdote ha'e levita kuery ma
prata, ouro ha'e tembiporu opeja pyre ojopypa,
Jerusalém py Nhanderuete pegua oo oi va'e
pyguara ogueraa agua.

Jerusalém py ovaémbaague

31 Ha'e gui Aava yaka gui ma ijypy jaxya doze
araa py roje'oi, Jerusalém katy roo agua. Orere
Nhanderuete opo py opena pora vy orereraa jepe
orerovaigua kuery ha'e tape rupi jojukaa kuery
ikuaiva'e ha'e javi gui.
32Ha'e rami vy rovaé ma Jerusalém py. Ha'e py ma
mboapy ara re ranhe ropyta.
33Ha'e gui irundy araa py ma Nhanderuete pegua
00 py roo vy ropeja ju prata, ouro ha'e tembiporu.
Ha'e vy sacerdote Urias ra'y Meremote pe je rom-
boaxapa. Ha'e va'e reve ol Finéias ra'y Eleazar.
Ha'e kuery reve ikuai avi levita kuery Jesua ra'y
Jozabade ha'e Binui ra'y Noadias.
34Ha'e nungaroipapaha'e ropejapa marire ipoyia
ha'e javi ombopara kuaxia re.

35Ha'e gui escravo ikuaiague gui ou va'ekue ma
ome'é okuapy mymba Israel kuery ruete peguara.

Noventa e seis vexa'i, setenta e sete vexa'i ra'y
ome'é. Ha'e gui ma doze kavara ava ju jejavya
reguara. Oapy reve meme ome'é SENHOR pe.

36 Ha'e gui ma huvixave ayvu omombe'u okuapy
hembiguai huvixa kuery Eufrates yaka kyvo rupi
opena va'e pe. Ha'e ramo ha'e kuery orepytyvo
okuapy Nhanderuete pegua oo romoatyroa py.

9

Esdras onhembo'e vy ha'e kuery reko vaia
omombe'upaague

1 Ha'e nunga oikopa ma rire xea py ou okuapy
yvatekueve va'e. Ha'e vy ha'e kuery aipoe'i
okuapy:

— Israel kuery va'e regua sacerdote ha'e levita

kuery ma ndojepe'ai okuapy amboae yvy regua
reko vaia gui, cananeu kuery, heteu, ferezeu,
jebuseu, Amom pygua, Moabe, Egito pygua ha'e
amorreu kuery reko vaia gui.
2 Mba'eta ha'e kuery va'e regua rajy kuery ae
ogueraa gua'yxyrd, gua'y kuery ra'yxyrd guive.
Ha'e rami vy nhande kuery nhandeky'a e'y agua
va'ekue jaje'apa ma jakuapy kova'e yvy re ikuai
va'e re. Yvatekueve ha'e huvixa kuery ranhe
ho'apa ma ha'e rami ojejavya py — he'i okuapy.

3 Ha'e nunga xee aendu vy ajou vai vaipa.
Ha'e rami vy amondoropa xeao, Xe-manto guive.
Xeapyte gui xe'a ha'e xerendyva aekyi reve
aguapy ainy.

4 Ha'e ramo xea py onhemboatypa okuapy Is-
rael kuery ruete ayvu oendu vy oryryipa va'e,
escravo ikuaiague gui ojevy va'ekue ojejavypa rei

okuapyare nda'evei vy. Ha'e ramo xee ma aguapy
tema ainy ajou vai ete reve, ka'aru mymba ome'éa
jave peve.

> Ha'e gui ka'aru mymba ome'€a jave py ma
apu'a ha'amy anhemo'yvyi'i ainya gui, Xxeao ha'e
manto oxorokue rei reve. Ha'e vy Xerenapy'a re
ju al vy xepo aupi SENHOR Xeruete oia katy.

6 Ha'e vy aipoe'i:

— Xeruete! Xee nda'evei rei aiko, ndea katy
ama'é agud aximba guive. Mba'eta rojejavya ma
oi-oive tema oreaka aryve rupi, orereko vaia ma
yva peve 00.

7 Oreramoi kuery ikuaia dra guive ay peve ore
kuery voi orereko vai rokuapy. Rojejavypaague re
ae oremboaxaparaka'e huvixa amboae yvy regua
po py, oreruvixa ha'e sacerdote kuery voi. Ha'e
rami vy orere ou kyxe revegua, escravo orekuai
agud, imonda va'e ha'e roximba agud, ajy peve
roexaa rami ae.

8 Ha'e gui ay ma xapy'a'i ndee SENHOR Oreruete
oremboaxya rexa uka vyrejaporoo jepe nho agua
rami, ha'e henda iky'a e'y va'e py ju orekuai pora
agud. Ha'e rami vy Oreruete, orevy reme'¢ or-
erexa pyxo'ijevy agud, ha'e teigue ju nhoembiguai
orekuai tei rokuave'i agua.

9 Ore kuery nhoemb1gua1 roikoa by tei ndee Ore-
ruete, norepytyvo e'yi. Ha'e rami 'rdgue py orem-
boaxya rexa uka vy Pérsia pygua huvixa kuery
renonde rupi voi oremboaxya roendu. Ha'e rami
vy orepy'a guaxuve ndevygua oo oitypaa va'ekue
rojapo ju agud, ivaipaague romoatyro vy, ha'e gui
Juda ha'e Jerusalém py orekuaia rupi renhemoil
kora rami orerepyara.

10— Ha'e vy a¥§ Oreruete, kova'e nunga oiko rire
mba'e ro'e 'rd tu? Mba'eta roejapa ma rejapo uka
va'ekue
11 nerembiguai profeta kuery pe aipo're uka
va'ekue: “Yvy pendekoa agud peoa va'e re ma
ha'eve'ya oi, ha'e pygua kuery omongy'apa rire,
mba'eta jovaive-ive rupi ha'e kuery ojejavypaa
rupi vy omonyémba okuapy ojeguarupy.
12Ha'e nunga rup1 napeme '8i 'rd penderajy kuery
ha'e kuery ra'y kuery ra' yxyra ha'e kuery rajy
kuery re voi napemomendai 'rd pendera'y kuery.
Ha'e kuery reve ndapejapoi 'ra petei rami pen-
dekuai agud, nel pevy'a pekuapy agua. Ha'e rami
vy 'rde penembaraeteve kova'e yvy re iporagueve
oiko va'e re pekaru pekuapy agud, ha'e vy pen-
dera'y kuery peguara kova'e yvy peja agua raka'e
rd peve guard”, re uka va'ekue.

13 Ha'e gui Oreruete, ore kuery orereko vaiague
re ha'e rami ete mba'emo vai oiko, ha'e rami
avi rojejavyague re orembopaga agud gui ndee
norembopagaive guive, ha'e rami 'régue py rejapo
rokuave'i va'ekue roo jepe nho agua rami, roexaa
rami.

14 Ha'e rami tel ha'ekue rami ae tema roejapa
ju rejapo uka va'ekue, ha'e vy apygua kuery re
romenda rokuapy, ojeguarupy rojapo vy. Ha'e
ramirire orerovai nandepoxyi'rd teve oremomba
peve, nei peteive 00 jepe va'e naembyrei agua
rami?

15 SENHOR Israel kuery ruete va'e! Ndee ma
ndereko pord va'e, ha'e rd ore kuery ma oo
jepe va'ekue regua rembyrekue rive, ay roexaa
rami. Apy ma nerenonde py ma orereko vaia py

orekuai, nerenonde peteive heko vai va'e oi agud
nda'evei tef — he'i.

Avakue Israel regua gua'yxy heteu regua omon-
doukapa jevyague

1 Ha'e rami vy Nhanderuete pegua oo renonde
py Esdras onhembo'e vy heta va'e kuery reko vaia
omombe'u, ha'e ojero'areve ojae'o oiny. Ha'e rami
jave ola py ono'd reta ete jogueruvy Israel kuery
avakue, kunhague ha'e kyrigue guive. Ha'e rami
vy pavé rei ojae'o vaipa okuapy.

2 Ha'e ramo Eldo ramymino kuery va'e regua
Jeiel ra'y Secanias ijayvu vy aipoe'i Esdras pe:

— Ore kuery ma Nhanderuete rovai orereko vai
va'ekue amboae regua kunhague re romendaa py,
amboae regua re ae. Ha'e rami tel nhande Israel
kuery pe oi teri nhar6 jaikovy agua.

3 Mba'eta a§ gui ma Nhanderuete reve rojapo
'rd ixupe ju orekuai agud, orera'yxy kuery ha'e
imemby kuery ha'e javi romondoukapa ju agua
Senhor ijayvuague rami vy, ha'e Nhanderuete
ayvu gui oryryi va'e kuery ijayvua rami vy, lei oia
rami ae 'ra rojapo.

4Ha'e nunga rupi epu'ad ke, mba'eta kova'e nunga
re ma ndee ae repena va'erd rei. Ha'e rd ore
ma ndereve meme 'ra roiko. Nembaraete ha'vy
rejapo ete agud — he'l.

5> Ha'e ramo Esdras opu'd vy ojapo sacerdote
yvatekueve va'e oura agud rami, levita ha'e Israel
kuery ha'e javi guive, ha'e rami ijayvuague ha'e
kuery ojapopa agud. Ha'e ramo ha'e kuery oura
okuapy ha'e rami.

6 Ha'e gui Nhanderuete pegua oo renonde Es-
dras olague gui ojepe'a vy opy ja'o Eliasibe ra'y
Joand pegua py ju oike. Ha'e py ma ndo'ui oiny
mbojape, nel ndoy'ui vinho. Ojae'o oiny escravo
ikuaiague gui ojevy va'ekue ojejavypaa re.

7 Ha'e gui Juda ha'e Jerusalém rupi omombe'ua
escravo ikuaiague gui ojevy va'ekue ha'e javi on-
hemboatypa agué Jerusalém py,

8ha'e gui Xapy a rei amongue mboapy araa py tel
ndoui va'e ma imba'e rei-rei ha'e ]aV1 omomba
agud, yvatekueve ha'e nhomongeta va'ety kuery
jjayvuague ramivy, ha'e gui ha'e ae ma voi oipe'aa
agud escravo ikuaiague gui ojevy va'ekue ikuaia
mbyte gui.

9 Ha'e ramo mboapy araa py Judd ha'e Ben-
jamim regua avakue ha'e javive onhemboatypa
okuapy Jerusalém py. Ha'e rami vy nove jaxya
ha'e vinte araa py ete ha'e kuery oguapypa okuapy
Nhanderuete pegua oo rexei'i. Oryryi okuapy ha'e
nunga kduxa, oky tuvixa va'e oiko va'e gui guive.

10Ha'e gui ma sacerdote Esdras opu'a vy aipoe'i
ha'e kuery pe:

— Peé& kuery ma pendereko vai pekuapy am-
boae regua kunhague re pemendaa py. Ha'e rami
vy pejapo Israel kuery re hetave oi agua ojejavya.
11 Ha'e gui aj ma penhemombe'upa 'r8 SENHOR
peneramoi kuery ruete pe, pejapo ha'e oipota va'e
anho. Peje’'ave eme amboae yvy reguare, amboae
regua kunhague re guive — he'i.

12 Ha'e ramo ha'e kuery ombovai vy ijayvu atd
reve aipoe'i okuapy:

— Ha'e rami ma ha'eve rtd. Ndeayvua rami
orekuai agud ae ha'eve.

13 Ha'e ramive heta ae avi orekuai, oky vaipa ara
guive. Ha'e nunga rupi nda'evei oka py nhan-
dekuai agud. Ha'e rami avi ha'e nunga ma petei,
mokoi ara'i guara e'y guive, mba'eta ha'e nunga py
heta orekuai rojejavy va'e.

14 Ha'e nunga rupi a§ gui ma yvatekueve toikuaa
nhande kuery ha'e javi rekovia. @ Tove dara
oa'angaague py ae ha'e kuerya py tou tetd ikuai
va'e-va'e pygua amboae regua kunha re omenda
va'ekue. Ha'e kuery reve tou avi petei-tel tetd
pygua nhomongetaa ha'e joguerekoa Kkuery,
nhandegui Nhanderuete oipe'apa peve orereko
vaia kuxa opoxya ombou va'ekue — he'i okuapy.
15Ha'e rami agud Asael ra'y Jonatas ha'e Ticva ra'y
Jazeias anho ndojou porai. Ha'e kuery reve levita
regua Mesuldo ha'e Sabetai avi nhomoirt.

16 Ha'e rami ae escravo ikuaiague gui ojevy
va'ekue ojapo okuapy. Ha'e rami vy sacerdote
Esdras oiporavo avakue heryrupi, dezjaxyajypy'i
araa py ha'e nunga re oikuaa pota okuapy agua.
Ha'e va'e kuery ma hetara kuery aka, nguu kuery
ro pygua kuery ikuaia rami omoi mbyre.

17 Ha'e rami vy petel jaxya ha'e jypy'ia dra py
oikuaa potapa ma okuapy amboae regua kunh-
ague re avakue omenda va'ekue re.

18 Ha'e gui sacerdote ramymino kuery va'e
regua kunhague amboae regua re omenda
va'ekue ma ojou okuapy pova'e: Jozadaque ra'y
Jesua ramymino kuery ha'e tyvy kuery va'e regua
ma Maaséias, Eliézer, Jaribe ha'e Gedalias.

19 Ha'e va'e kuery ma jopopyy reve jogueroayvu
okuapy kunhague omondoukapa agua re. Ha'e
rami vy ojejavyague re petel-tel ome'é okuapy

petel vexa'i ikora py oguereko va'ekue gueko va-
iague rekovia.

20 Imer ramymino kuery va'e regua ma Hanani
ha'e Zebadias.

21Harim ramymino kuery va'e regua ma Maaséias,
Elias, Semaias, Jeiel ha'e Uzias.

22 Pasur ramymino kuery va'e regua ma Elioenai,
Maaséias, Ismael, Natanael, Jozabade ha'e Elasa.

23Ha'e gui levita kuery va'e regua ma Jozabade,
Simei, Quelaias hery mboae va'e Quelita, Petaias,
Juda ha'e Eliézer.

24 Oporaei va'ety kuery va'e regua ma Eliasibe.
Oké rarda kuery va'e regua ma Salum, Telém ha'e
Uri.

25 Ha'e gui Israel kuery va'e regua ju. Paros
ramymino kuery va'e regua ma Ramias, Jezias,
Malquias, Miamim, Eleazar, Malquias ha'e Be-
naia.

26 Eldo ramymino kuery va'e regua ma Matanias,
Zacarias, Jeiel, Abdi, Jerimote ha'e Elias.

27 Zatu ramymino kuery va'e regua ma Elioenai,
Eliasibe, Matanias, Jerimote, Zabade ha'e Aziza.
28 Bebai ramymino kuery va'e regua ma Joana,
Hananias, Zabai ha'e Atlai.

29 Bani ramymino kuery va'e regua ma Mesuldo,
Maluque, Adaias, Jasube, Seal ha'e Jerimote.

30 Paate-Moabe ramymino kuery va'e regua ma
Adna, Quelal, Benaia, Maaséias, Matanias, Bezalel,
Binui ha'e Manassés.

31 Harim ramymino kuery va'e regua ma Eliézer,
Issias, Malquias, Semaias, Simedo,

32Benjamim, Maluque ha'e Semarias.

33 Hasum ramymino kuery va'e regua ma Mate-
nai, Matata, Zabade, Elifelete, Jeremai, Manassés
ha'e Simei.

34 Bani ramymino kuery va'e regua ma Maadai,
Anrdo, Uel,

35Benaia, Bedias, Quelui,

36 Vanias, Meremote, Eliasibe,

37Matanias, Matenai, Jaasai,

38 Bani, Binui, Simei,

39 Selemias, Natd, Adaias,

40 Macnadbai, Sasai, Sarai,

41 Azarel, Selemias, Semarias,

42 Salum, Amarias ha'e José.

43Nebo ramymino kuery va'e regua Jeiel, Matitias,
Zabade, Zebina, Jadai, Joel ha'e Benaia.

44 Ha'e va'e kuery ha'e javive ma amboae regua
kunhague gua'yxyra ogueraa va'ekue meme,
amongue ma kunhague re ta'y va'ekue guive.

